
Sobre teatro
infantil

Eutoxio R. RuisaL

Nas ultimas décadas medrou de maneira
significativa o interese polas expresioéns artisti-
cas e literarias dirixidas 6 publico infantil ou
xuvenil. En poucos anos multiplicouse a pro-
duccién editorial, xurdiron mostras ou ciclos
de cine, premios literarios, certames de artes
plasticas, etc., asi como unha serie de actos ou
actividades complementarias, con afan de
estudio, potenciaciéon ou espallamento. A acti-
vidade teatral, sen embargo, dirixida 6s nenos
ou levada cabo por eles, non acadou un desen-
volvemento parello 4s demais manifestaciéns.
E iso malia posuir meirande tradicién.

A participacién do neno no teatro, na danza
ou nos rituais relixiosos tina lugar xa en anti-
gas civilizaciéns. Hai achados, como refire Sig-
norelli, de monecos articulados, semellantes as
modernas marionetas. nos sartegos de rapaces
exipcios, gregos ou romanos que fan supor
tales practicas. Durante a Idade Media os
nenos e os xoves asistian as solemnes repre-
sentaciéns de misterios e moralidades, nos que
poida que asimesmo participasen, interpre-
tando papeis axeitados & sua condicién, coma
os de anxos.

De vello lle vén 6 teatro a sua utilizacion
como escola de costumes, coa fin de proporcio-
nar bos exemplos de conducta 6 mesmo tempo
que diversorio ou entretemento. A Felipe Neri,

;Como é que se fai teatro para os mais novos? ¢ Exis-
ten as formulas maxicas para enfeitizar o plblico
infantil desde un escenario? O autor do artigo que
segue -que sabe moito de teatro e ten ben ganado un
reconecido lugar entre os nosos dramaturgos-, dedi-
cou boa parte do seu labor a crear textos draméaticos
para pequenos, parandose a analizar tamén o feito
teatral desde a perspectiva infantil. No artigo que
segue ofrécenos unha intelixente reflexion sobre as
claves que intervefien na construccion de dramatur-
xias infantis.

un dos primeiros en apreciar o valor educativo
do teatro, seguirono os xesuitas, que o incor-
poraron nos planos de estudios e estenderon
esta practica educativa polo mundo enteiro. Os
salesianos, no século XIX. retomaron o uso da
arte escénica con fins didacticos: coma os seus
predecesores. crian idonea a practica desta
artecomo escola de moral e boas costumes.

Esta tradicion formativa da moral e da con-
ducta social por medio do teatro perdurou, polo
menos entre noés, ata hai ben pouco. A ela
sumduselle moitas veces a preocupacion civica
por inculcar a ideoloxia dominante, cos nefas-
tos efectos por todos conecidos. Non lle faltaba
razoén a Ucinski cando dicia: "Se queredes con-
vertir un rapaz en canalla. fartadeo de toda
sorte de sentencias morais”.

A corrente pedagoxica do alborexar deste
século avoga porque o teatro educativo aban-
done as obras sentenciosas e didacticas, e se
oriente a formas artisticas maijs acordes coa
época. Comézase a ter en conta a espontanei-
dade e o poder liberalizador do teatro na mente

infantil. Na II Republica créase

- un clima favorable, mais
0—-“ durante a dictadura retrocé-
. " dese de xeito preocupante.
Finalizada esta ultima, tiveron

que pasar ainda ben anos para que de novo se

impuxese a cordura e se dese prioridade a
métodos mais avanzados, en consonancia
cunha formacién humana e democratica en
liberdade, tal e como demandaban os novos
tempos.

Tanto na escola como fora dela, o neno
intervén no feito teatral como actor ou especta-
dor; sen dubida, ambas formas resultan igual-
mente relevantes de cara & sua formacion
humana. Acode a funcions teatrais, xa repre-
sentadas por outros nenos, xa por adultos, ide-
adas e montadas expresamente para un
publico infantil. A sua participacién, pasiva
fisicamente pero mentalmente activa, cémpre
valorala de forma axeitada. Da mesma maneira
que se ha de coidar a eleccién das pezas que se
van representar, débese pofier especial esmero
na escolla dos espectaculos 6s que se pretende
asistir. O que ha de ser decote un acto ameno,
estimulante, conmovedor e satisfactorio,
podese convertir nunha experiencia frustrante,
por aburrida ou chocalleira. A carén de monta-

xes de indubidable calidade, abondan mais da
conta outras badocas ou melindreiras, con
contidos desaxeitados ou confusos, a medio
ensaiar, faltos da minima gracia, sen ritmo nin
medida, etc., etc. A mitido xorden desaprensi-
vos que consideran 6 publico infantil facil de
enganar e valense de catro formulas aprendi-
das na (peor) TV para preparar un espectaculo
mais apropiado para retrasados mentais. €
tirarile asi un rendemento econémico. Come-
ten, claro esta, un inmenso erro, e un fraude
artistico. O publico conformado por xente
miuda non s6 é potencialmente mais puro e
aberto, senén tamén o mais esixente. Claro
que, co tempo, tamén se degrada. Se 6 seu
arredor non hai mais que mal gosto, e non se
lle ofrecen referentes de calidade, loxicamente
acaba perdéndose na alienante confusion.
Asistir algunha que outra vez a unha obra sen
interese artistico, ademais de inevitable, ¢é
unha experiencia desagradable, pero sen maior
transcendencia. O grave € que o neno durante

un longo periodo s6 coneza espectaculos
mediocres.

¢Cales son, pois, as caracteristicas que debe
reunir un teatro infantil con dignidade no con-
tido e na forma, ou, se se prefire, nos aspectos
ético e estético?

O meu modo de ver, as caracteristicas dun
teatro para nenos son practicamente as mes-
mas que as dun teatro de nenos, € dicir, ideado
e interpretado por eles e para eles, que € o que
aqui mais nos interesa e 6 que nos imos referir
xa de agora en diante.

Como xa se dixo con anterioridade, debe
presidir sempre o rigor e a calidade. E preciso,
ademais, que as obras tefian nivel de compren-
sion axeitado, e resulten amenas, axiles, imaxi-
nativas. Hai estudiosos que opinan que os
temas que interesan 6s nenos son 0s MesMmMos
que interesan 6s adultos, sempre que se lle
presenten e traten conforme a mentalidade
infantil. Eu non comparto esta opinién. Pode
haber temas comuns, e de feito hainos, pero a
maioria dos asuntos que enlevan 6s adultos
aburren 6s cativos. Son, que dubida cabe,
mundos ben distintos.

O teatro infantil ha de ser considerado, en
primeiro lugar, como unha actividade basica-
mente ludica. Coa practica do xogo, o corpo € a
mente, como ten observado Moyles, manté-
nense axiles e receptivos os nenos atéopanse
activos e estimulados. O xogo aparece asociado
co desenvolvemento xeral e coa maduraciéon. O
ser que xoga esta mais capacitado para obter
informacién. conecemento, destreza e com-
prension. Non sé proporciona diversion e pra-
cer, senén que favorece a creatividade, a forta-
leza emocional. a estabilidade integral. Esti-
mula, axuda & concentracion, motiva a mente.
Xogo e intelixencia, 6 parecer, estan directa-
mente relacionadas. Os animais con maior coe-
ficiente son precisamente os mais brincadores.
O xogo &, por conseguinte, unha necesidade

para o neno; sen el non acadaria un desenvol-
vemento psicomotriz axeitado. E do simple
X0go 6 xogo dramatico vai un chanzo. O neno
cando enreda tende de xeito natural & dramati-
zacion, isto € a satisfacer as suas necesidades
de facer todo vivo e persoal, corporalmente
activo. Mentres xoga exercita a capacidade de
mimese, establece relacions cos compaiieiros
(camaraderia), colabora en algo comiin a todos
(valoracion do colectivo), fai intercambios, com-
parte experiencias. Pero o xogo dramatico non
¢ teatro, ainda que constitite un magnifico ini-
cio. O paso do xogo dramatico 6 teatro resulta
tan natural como o do simple xogo 6 xogo dra-
matico.

O neno, para interpretar un personaxe, pre-
cisa desdobrarse, facer o papel de outro. Co
desdobramento., loxicamente, cambialle o
punto de vista. cousa que lle facilita pofierse no
lugar dos demais. anque sen perder a sua per-
sonalidade, que mesmo reafirma. A compren-
sién do proximo. polo tanto. é mais factibel, o
cal estimula os sentimentos de solariedade,
xustiza, igualdade...

O director (profesor, monitor...) ha de procu-
rar sempre unha clara tendencia 6 fomento da
creatividade e da autenticidade, elementos con-
sustanciais a toda arte. Non é cousa doada,
dende logo. nin se vai crear algo cada vez que

se ensaie unha peza ou se suba a un escenario.
Pero, no seu cometido de suxeridor e coordina-
dor, debe ter sempre como meta que 0s nenos
fagan algo novo, distinto, algo propio deles
mesmos. Debe haber unha busca. Facer teatro
non consiste en copiar ou plaxiar, nin en imitar
de forma mecénica, ou en repetir as consabi-
das formulas, por moito que esto sexa ben mais
adoito que do conveniente. Uns estin mais
capacitados que outros, ou tefien maior facili-
dade, pero todos podemos crear, idear algo, por
minimo que sexa, algo que se aparte do tépico
6 uso. Con isto non quero dicir que se force a
procura de cousas raras, artificiosas, rebusca-
das, dificiles. Nada diso, senén todo o contra-
rio, sempre que sexa algo propio. Normal-
mente, se o coordinador favorece, incita ou
suxire, os nenos acaban respondendo de
maneira espontanea con algo creativo. E crear,
xa se sabe, é exercer un acto de liberdade. O

tempo que esperta neles o sentido estético,
exercitanse en ser mais libres.

O neno como intérprete, € mesmo tamén
como autor, establece unha relacion co recep-
tor, contandolle unha historia, e todo o que
conleva consigo. Expresa sentimentos e ideas
que transmite 6 espectador, semellante a el
mesmo Prodicese pois unha comunicacién
artistica. O cal implica estimulacién da sensi-
bilidade, tando dende a eido da expresiéon como
no da recepcion. Eses sentimentos e esas ideas
provocan necesariamente algan tipo de refle-
xion, cousa moi distinta de transmitir mensa-
xes xa mastigadas, como conclusién unica e
definitiva, tal como ocorre co teatro usado con
fins moralizantes.

Todo espectaculo deberia ser un exercicio de
imaxinacién, sen a cal dificilmente existe o acto
creativo, e polo tanto, o feito artistico. Por ima-
xinacién non me refiro a fantasia atolaxada,
nin ocorrencias desordenadas, nin moito
menos efectismos fantasticos ou marabillosos.
Coa palabra maxinacion trato de referirme a
soluciéns orixinais, fora do comun, dadas
coherentemente dentro da montaxe. A veces o
mais sinxelo e claro, dito ou feito dunha forma
especial, resulta algo do mais efectivo, orixinal,
expresivo.

Logo destas consideraciéns xerais sobre o
teatro e o xogo dramatico, vou referirme agora
4 mina experiencia como autor de pezas infan-
tis dirixidas 6s nenos. As tres primeiras que
escribin estaban ideadas para ser postas en
escena por adultos, mais destinadas a un
publico infantil. Son pezas mais ben longas, de
certa complexidade, que requiren uns medios
técnicos ou artisticos que non estan 6 alcance
de todolos grupos. O pouco de publicalas, nun
volume titulado Teatro infantil, deume por
matinar nun libro con obras para nenos e
xoves de tédalas idades, mais nas que eles
fosen intérpretes e espectadores a un tempo e

